Jemsko Sokome Nakayanoni
Inondutu Unipareko Nuno Uro
Mande Kembé

Komo suki uni kato sokome na Grik
mandewore nakayanard, ko eneno owi nekard,
“Jems,” yaro. (Jems 1:1 weyo gembe.) Quko
do Jems horémbo nakayanard, nore hamo
kama inoyoteto. Itaka ino-ino uni kumimbo
nande ye inoyotengo, ko Jems nuko Yesu koro
koneyé nafnge. Koretero, Yesu nokono yaro
quno nuno, koneyémbo inondutuworo kama
howeyango. Quko Yesu khumoro otogar6 quno
inondutuwoyanguri. Nunde tero imemorngo
Jemsko Anutu koro huru-huru Yerusalem yora
quro uni kembé tunoqgar6. Yate, kumima naru
62AD nuno, o qa-qa unindoro tapa uni Kka,
owi muko Ananus, nundo Jems toworo uroni
khumaré. (Asa “62AD” muri muko nandiro, ko
Yesu nimi pisiyaro, yate kumima naru 62 gunde
rotaré. Nore kumima naru 2,000 junde rotoro
yate itaka yoteto.)

Do naru horé nakayanaro nuro kama iyjoyoteto.
Nore nande ye inoyoteto, ko 49AD nuno Anutu
koro huru-huru koro tapa unindo Yerusalem
nuno huruworo Jemsko huru-huru nu sopoyaro.
(Asa yerewi Uni 15 weyo gembe) Huru-huru
nunoko o parami karo epe mito-mito tanguri. O
pardami nuko nandiro, ko uni wini meyowo nu
inondutu unipare date tunogewarngo. Asa Jems

koro sokomeko nano o parami nuro kama yaro.
Nunde nuroko huru-huru nu kama tunogeyoni
sokome nu nakayanard, peka.

Nuya nu naruko nuno naru piyimi irisa tuno-
qgariy6: 34AD nunoko Solko inondutu unipare
yorero kusi-kusi yano yorotoyard. (Asa yerewi
Uni 8:1; 9:1-2 weyo gembe.) Imemorngo, 44AD
nuno, Herot Antipasko inondutu unipare quhuri
yunoro Jems, Sepeti koro nanuni yu uroni khu-
moni Pita rero kusi-kusi yano rotaro. (Asd
yerewi Uni 12:1-4 weyo gembe.) Naru piy-
imi yunoko inondutu unipareto sorero mirane-
mirane tonenguri. Asa ko Jemsko sokome nako
45AD nuno unipare soranguri quro nakayanaro,
peka.

1 No Jems, no Anutu koya Uni Parami Yesu

Kristo™ koro sunara simé qu. Nondo sokome na
nakayanoro rewe wini 12 mirane-mirane yoterngo

quf yeno uyarete. Naru meté.

Quhuri korowoyotengo nuro ningu-ningu ti
qgembe
2 Topo-topone, o kate-kate ye towo yereyote
quno nuno ningu-ningu ti gembe. 3 Ye nande iyi
gembe, o kato yeno igondutuye towonote quno
nyuno ye kondé kanero quhuri korowowero quro

* 1:1:  “Yesu Kristo” - komo suki ye-ye unindo Anutuko uni
ka rokénoni mahero wiri yerete uni pardmi horé tunoqeweya
qu karo yanguri. Juda unipareto uni maheweya nu, “Kristo,”
ma, “Mesaiya,” ye nekanguri. Asa Yesu mahini enero unipareyo,
“Kristo Yesu,” ma, “Yesu Kristo,” nange ye nekanguri. T 1:1:
“wini 12 mirane-mirane yorango” nuko Juda koro unipareto
inondutu tanguri.

wimbu reyotengo. 4 Ko wimbu nuko khoyo tini
kini tini yeko ino-inoye meté mu rero o soso
mepémo tero o karo tukuni kama tewarngo.

5> Asa ye keweroyemo uni kanata kato ino-
ino metémboro tukuni teroqo, ene meté Anutu
kirayoni ino-ino inoweya. Anutuko vyeyo
kiraye soso nuro sangiri kama tero pardmi
yunoyote. 6 Quko uni nundo inondutu hamo
nange rero Anutu kirayoweya. Nande ma ye
inowero, “Anutuko yumbeka nunoweyape ma
kini?” Dokoro uni nunde ye ifoyote nuko windi
matumbo okokowoni uyare maheyote yunde
gembe. 7Hamo, Anutuko uni njunde qu o kirayaré
pu kama inoweya. 8 Uni nundo newondi irisa
tero, o soso wimbo-wimbo teyote.

9 Inondutu uni kato ononoy6 moré kini tiniqo,
ene meté nifgu-ningu teweya, dokoro Anutu koro
tonimo owé parami reweya. 10 Quko onoyo uni
nuko Anutuko owéye rini umbute nyuro ningu-
ningu teweya. Dokoro nundo nuyo sikuno wotero
asageyote qu gembe kini teweya. 11 Qeni, kosa
kondé ranoro nuyo genini asagero tondane um-
buni nakayano meté nu soso kini teyote. Nundiro

narge onono uni yundo khe u-uyé howeyate kini
teweya.

12 0 kato uni toworoni kondé kayero quhuri ko-
rowoyote tiniqo, purino ka rete. Dokoro enendo
towo-towo nu takani kini tiniqo, 0 meté horé mu
reweya. Komo Anutuko mande kusiyoro nande
yaro, “Nondo uni soso newonde meté nunoy-
oterjgo qu o meté yunowano,” yard. Asa o meté
nu yoto-yoto suki-suki nange.

13 Asa o kato uni ka towononiqo, nande ma
yewero, “Anutuko towo nerete.” Dokoro uni
piyimimbo Anutu ma towornowero, ko Anutu
eneombo uni nunde kama towo yereyote.
14 Quko nore newondenanimbo otogoro norero
towo nereyote. Noreno ifo-ifonani piyimi yundo
norerno kana yerero o quhuri tewero yowosoyote.
15 Inyo-inonanimbo nore nowosoro gahu tero o
quhuri ka simé qembe pisiyote. Pisiyoni o quhuri
nundo parami teyate nore norini khumowato.

16 Topo-topone hamg, kondé inji. O kato ye kana
yereweya koro. 17 Purino meté horé soso nuko
koreko qu, asa Awa sambo koro hiyo yondowaro
qu nongo umbuyote. O kato kosa saki ranoro
ino-inoy6 wisumuroro rohorénoni injo-injo eneso-
enes6 kama howeyote. 18 Enejombo awanani
tero mande hamodwore nore pisi nirini o soso
towaro nuro korete-korete qu, asa kho nuro engé
korete qu gembe yoteto.

Anutu koro mandi ino howi gembe

19 Topo-topone hamo, ye mande naro hamé
inoyi gembe. Ye soso waka ta kusumbo ri gembe,
mande topé imemongo yi gqembe, sangiri waka
ma tewero. 20 Dokoro unindoro sangiriyembo
Anutu koro otete ronenenowit nu rini kama tuno-
geyote. 21 Nunde nuroko o pusu soso se rotoya
otete piyimi meyowo yuya se rotoya yerjomboro
inoyi umbuni mande Anutuko re newondeyemo
rimiro6 nu inoyi gembe. Mande jundo nange yerno
yugaye yu rambaruru koygo yoreweya.

I 1:20: “otete ronenenowi” nuko Anutuko nore rokd yirini
norerno murinani enerjo muri howeyote.

22 Anutu koro mandi ifoyotengo nu howeyuri
gembe. Mande yu kina ifjoro rotowargo tiniqo,
ye kota-kota uni nunde yorowarngo. 23 Dokoro
uni kato mande yu kina inoro rotote nuko uni
kato sono kopiwimo umu-kembé genete nunde
gembe. 24 Asa gene rotoroqo waka ta umu-kembé
datiro nyu kape teyote. 25 Quko uni kato hutuyo
mande meté mu, huturjo mande fju nore norero o
kusi nerewi qu toyo wisiyote, nyu kondé geneyote
quno nuno, enendo kina kama inoyote. Kini, ifjo
howeyote. Howero meté horé yoweya.

26 Uni kato nande inoweya, “No Anutu potoruku
hamo te inoyoteno,” yeweya, quko ene marngo
meté kama sopoyoweya tiniqo, enerjombo enero
kananoyote, potoruku wimbo-wimbo te inoyote.
27 Potoruku sara memeri mu te inowato ruko
nandiro: wapu, qogewo nuro inoro quhuriye
korowoyoteto. Ko noko koro otete piyimi mu
kama howeyoteto. Anutu Awananimbo otete
yuro hamo inote.

2

Uni soso koro otete kanata howi gembe

1Topo-topone, yendo Uni Pardmi meté horénani
Yesu Kristo™ nuro inondutuwoyotengo. Asa ko
uni karo meténoro karo piyiminowero muri
pu ma tewero. 2 Qeni, naru kano uni kato

* 2:1:  “Yesu Kristo” - komo suki ye-ye unindo Anutuko uni
ka rokénoni mahero wiri yerete uni pardmi horé tunogqeweya
qu karo yanguri. Juda unipareto uni maheweya nu, “Kristo,”
ma, “Mesaiya,” ye nekanguri. Asa Yesu mahini eneyo unipareyo,
“Kristo Yesu,” ma, “Yesu Kristo,” nafnge ye nekanguri.

tuwi meté mu se punuworo kandi pusirimo
tombo gol qu rero huru-huru yano oweya,
peka. Oniqo, onoyoyo moré kini qu kato tuwi
wurisusukawi se punuworo oweya. 3 Nunde
tiriqo, yeko peka tuwi meté mu punuwote yu
nande mirowango, “Ke mahe, yakuti metémo
nano kundite,” yewango. Ko uni oy0 wuris-
usukawi nuko nande mirowarngo, “Ke anduno
kage,” yewarngope ma, “Makono narnge kundite,”
yewarngo, peka. 4 Asa ye otete nu tewarngo tiniqo,
inondutu piyimi tero uni ronda yerero rjande yero
inoyotengo, “Nako uni meté, anduko uni piyimi.”

5 Topo-topone hamo, ini. Komo Anutuko
mande ka kusiyoro nande yaro, ko enerno uni-
pareyo wiri yereweya naruyoémo rjuno uni soso
newonde meté ene inoyotergo nundo o meté horé
siyowarngo. Nundiro nange enendo uni nokono
nano onornoye moré kini nu roké yirini inondutu
parami tero o meté horé siyowargo. 6 Quko yendo
uni onorjoye moré Kkini rjuro yesara yereyoterngo.
Iyi, onono uni kumimbo quhuri ye sajayemo rero
yorero mande khono uyoterjgo, hamémbe? 7 Ko
onono uni yundo Anutuko owé ye yunard nuf
yesaranoyoterjgo, hamdémbe?

8 Wiri yerete unindoro hutuno mande
ka sokomekof nuno yote nuko nyandiro, “Ye
yennomboro inoyotengo nunde nagge uni
topoyemboro nunde na ifgoyuri gembe.” § Asa

T 2:7: Owé nuko Yesu koro owi nange, sono ranguri quno funo
owl nuya rafnguri.  2:8: “sokome” guko Anutu koro mande

korete qu, asa Muri Tero yate Malakai kini tete. S 2:8: 0Qa-ga
Uni 19:18

hutuno mande nu howewango tiniqo, 0 meté
tewango. 9 Quko yendo uni kumimboro meténoro
uni kumimboro piyimiyoyotengo tiniqo, quhuri
tero ye hutuno mande wendagewero uni
tunoqgetengo. 10 Dokoro uni kato huturjo mande
nu soso howeyote, quko hutuno mande kanata
nange wendagete tiniqo, hutunjo mande soso
wendaqgete. 11 Qeni, Anutuko nande yard, “Ye
uni meyowo karo parimboya se simbururu
ma tewero.” ** Yero nuya, “Uni kama yuri
khumowango,” 7T nunde yar6. Asa ko ke uni
meyowomboro parimboya se simbururu kama
teweya, quko uni ka uroyi khumote tiniqo, asa
ke hutuno mande wendagewero uni tunogete.

12 Hutungo mande njundo o nore kusi nereyote
qu toyo wisiyote. Quko mande rjundo imemorngo
otetenani rondaneweya. Nunde nuroko ye
margoye, oteteye meté sopoyuri gembe.
13 Dokoro Anutuko uni kato sikiye kama te
yunoyote nu siki kama te inoro topé piyimi
inoweya. Quko sikiye te yunowero muri nuko
topé piyimi nu takaweya.

Inondutuyemboro engé rika tunoqini

14 Topo-topone, uni kato nande yeyote, peka,
“Nondo Anutu inondutuwoyoteno,” yete, quko
otete meté kama howeyote tiniqo, do meté ka
tunogeweya? Inondutu nunde qundo ene ram-
baruru kongo reweyape ma kini? Kini. 15 Asa
naru kano topoye kato kowe punu-punuy6 moré
kini, ko o qimboro nuya khumoyote, peka. 16 Ye

** 2:11: Topenguri20:14 T 2:11: Tonenguri 20:13

keweroyemo kato, “Ke newondeke ime yoni. Uya
tuwi re koweke punuwoya o neka qahuyge tindit-
ini,” nunde mirote, quko o nu kama inote tiniqo,
do meté ka tunogeweya? 17 Norero inondutunani
hamé nu nuya nundiro nange. Inondutunanimbo
otete meté mu rini kama tunogeyote tiniqo,
inondutunani nuko yoto-yotoyé moré Kkini, khu-
mowi tete.

18 Quko uni kato nande yeweya, peka, “Uni
kako inondutu nange teyote, kako otete meté
mu nagnge teyotergo.” Asa nondo mande topé
nande yewe teteno, “Ke otete meté kama teyote
tiniqo, keno igondutuke witti nerewero mepémo
kini. Quko otetene meté mundo ifondutune witd
kereyote.” 19 Keto nande inondutuwoyote, asa
Anutu kanata na yote. Nu meté. Quko yuqa
piyimi nuyait inondutu nunde qu teyotengo, ko
ene hamoé yukuwoyotengo.

20 Nondo yeteno, inondutunanimbo otete meté
mu rini kama tunoqeyote tiniqo, inondutu ruko
wuruwara nange. Ke uni koroge, kepe mande
naro muri inowero yete? Asa ino. 21 Komo
AbrahamkoS$8 nanuni Aisak rero o qa-qa™™*™ tero
wondo yakutimo urowero tar6. Nunde tini
Anutuko Abraham koro muri nu genero, uni

1 2:10: “yuqa piyimi” nuko sambo simé nunde gembe, quko
Anutu koro sangiri tero unipare rowore yereyotengo. §§ 2:21:

. Kk
“Abraham” nuko Juda uniparetoro pukoye. 2:21: “oqa-qa”
nunde qu unipareto Anutu ifjoro potoruku te inoro nu-qare ka o
ga-ga uni inoyi uroni khumoni wondo yakutimo nuno qaré.

ronenenowi,TTT ye nekoyard. 22 Meté ino. Abra-
ham koro iondutuydmboya o taro nuya kho kopo
tiri, asa o taré nundo inondutuyd rini hamo
tard. 23 Nunde tini komo suki mande sokomeko
yuno nakayanaré qu ka rini hamo tar6. Mande
yuko nandiro, “Abrahamko Anutu iondutuwont,
uni ronenerowi, ye nekard.” Iif Ko Anu-
tuko Abraham koya pnande yard, “Neneno to-
pone,” yard. 24 Ke nnande gene inoweya, norendo
inondutu kinafnge teyoteto tiniqo, Anutuko nore
unironenernowi ye kama neko yerete. Kini. Otete-
nani meté mu rjuya genero nore, uni ronenerowi,
ye neko yerete. 25 Nunde narnge khe pare Rahapko
uni Josuako asa yirini uyarernguri ju yorero sopo
yirini khe kawore uyarenguri. Nunde tini Anu-
tuko pare nu, ronenenowi, ye nekard. 26 Nore
inoteto, kowenani ka yugayé moré kini muko,
nuko kKhumowi. Nunde nafnge uni ka inondutu
kinagge tete, quko otete meté kama teyote tiniqo,
asa eneqo igondutuyo muko khumowi.

3

Mangoye kondé sopoyi gembe

1 Topo-topone, danimbo mande rondage uni-
pare yunoyotengo nu, imemorngo Anutuko otet-
eye genero kondé ronda yereweya. Nunde juroko
ye qambu rondage-rondaqe uni I]unde qu ma
tunogewero. 2 Dokoro, nore soso muri piyimi
enesO-enesO teyoteto. Hamo, uni kato mande

1t 2:21:  “uni ronenenowi” nuko Anutuko qenero poté moré
kini tini eneno uniy6 tunogete. 1 2:23: Muri Tero 15:6

piyimi kama yeyote tiniqo, eneko uni meté horé,
ko kowi soso meté sopoyote.

3 Qeni, norendo hosi* sopoyowero quro aini
sombé ka rero mangomo reyoteto. Nunde tero
aini sombé nu wosoyoteto quno runo hosi kowi
s0so noreno ino-ino qu howeyote. 4 Ko geni,
wargo parami nu, mati wimbi parami nundo hu-
woni windi safjawore khengerno toneyote. Quko
sopo-sopo unindo tesanga tomo ta ka rero sono
sangaworo warngo pardmi nu rini eneyo ino-
inoyo howero khe ka howeyote. 5 Nunde nange,
mipi nuko kowenanimboro sombé tomo ta ka,
quko mira windu-windu tero eneno owi hokoy-
ote. Nore inoteto, te kisé tomo ta qaro kewa
parami tero siku soso qamukoweya. 6 Ko mip-
inani nundo te kisé gembe tero kowenanimboro
sombé-sombé keweroko njuno o piyimi kate-kate
rini tunogeyote. Hamo, kowenani soso rini pusu
teyote, ko kewa gembe tini yoto-yotonani soso

qgayote, ko kewa nuko Monimbu koro kewa qu
narnge.

7 Qeni, sikuwore nu-qare enes6-eneso, Sire-
paqu eneso-eneso, 0 soso windi quroko yotengo
qu enesO-enesd, uni kato soso nu meté sopo
yereyotengo, ko soso nuko unindoro ino-inoye
howeyotenygo. 8 Quko uni kato eneno mipi
sopowero mepémo kini. Mipinani kama imaqete,
naru rokonoro otoqoro mande piyimi yeyote.
Nuko sono ongomi piyimi marngorero uni yuroni
khumoyoteygo.

3:3: “hosi” nuko nimbowe parami ka, unindo sarjano kunditero
kheko uyareyotero.

9 Mipinani muko Uni Pardmi nu, Anutu Awan-
doro owi hokoyote. Nuya nuko takuni mande
yero uni sanano reyote. Quko Anutuko uni nu rini
eneqo kirard tunogard. 10 Anutu owi hokoyoteto
nuya takuni yeteto nuya, mande irisa-irisa nu
marngo kanata quwore nange yeyoteto. Neneno
topo-topone, nu otete nu ma tewero. 11 Sono
umo kanata qu nongo sono nugguri koya sono
oryggomi koya irisa-irisa kama tunoqeyotiri. Kini.
12 Topo-topone, metémbe te fik nundope oliv koro
engé rini tunogeweya? Ko uté wain nundope fik
koro eygé rini tunogqeweya? Nunde narnge windi
koro sono nundo rohorénoro sono meté newero
qu nunde kama teweya.

Ino-ino meté mu irisa nuro yete

13 Ye dani kato o soso meté rondanewero ko
ino-inoyd moré? Uni nunde qundo enerno yoto-
yotoyd meté mu rjande witl nereweya, asa ino-
ino meté mu tero eneno rini umbuni muri meté
mu teweya. 14 Quko keto uni kaya ino-ino piy-
imi newondekemo iforo naru rokdnoro owénge
hokowero ore seqayote tiniqo, asa irjo-ino piyimi
nuro ningu-niggu ma tewero. Ko muringeporo
kota ma yewero. 15 Ino-ino nunde quko sambo
koygo kama umbute. Kini. Nuko noko koro qu
nange, newonde komo qu norygo maheyote, Mon-
imbuko rini areyote. 16 Dokoro, ye keweroyemo
kato uni kaya ino-ino piyimi newondimo inoro
naru rokonoro enero owi hokowero ore seqayote
tiniqo, ye keweroyemo rjuno o soso piyo tini otete
piyimi kate-kate tunogqeyote.

17 Quko uni ino-ino sambo kongo umbuyote qu
howeyote nuko nandiro. Koretero, enerno ino-
inoyo sara-sara narge teyote. Ko saygirino moré
kini newonde ime yote, topé-topémboro inoyote,
topé-topé kusunoyemo yote, unipare sikiye te
yunoro samaka yereyote ko otete meté teyote,
uni soso koya muri kanata howeyote, mango
irisawore kama yeyote. 18 Uni kato unipare
newonde ime yunoyoterjgo quno uno 0 yuwoyo
ka rero rimitengo nunde gembe. Re rimiri wote

engé teweya. Engé nu otete ronenenowif nagge.

4

Anutu koro kusunoyomo yuri gembe

1Ye dokoro kiro mande yero kuma teyotergo?
Nandiro peka, asa ye enemo-enemo oka rewero
quro ino-inoye muko ye keweroyemo kiro kuma
teyoterygo, hamémbe? 2 Ye, oka rewato, ye
inoyotengo, quko o nu kama reyotengo. Yendo
uni topoyemboro o meté mu gene nurnguworo
rewero quro yuri khumoyoteyngo, quko o nu
siyowero mepémo kini. Kiro mande yero kuma
teyotengo. O nu kama reyotengo, dokoro ye
Anutu o nuro kama kirayotengo. 3 Quko nyunde
kirayotengo tiniqo, ino-iyoye piyimi ka yote, asa
yenjomboro ningu-ningu tewero quro narnge o
yuro ene kirayotergo. Nunde nuroko Anutuko o
nu kama re yunoyote.

4Ye se simbururu unipare yano qu, igoyi. Uni
ka noko koro o quro hamo inoyote qundo Anutu

T 3:18: “otete ronenenowi” nuko Anutuko nore rokd yirini
noreno murinani enerjo muri howeyote.

sangiri te inoyote. Nu inoyoterngope ma Kkini?
Dani kato noko koro quro topé teweya nuko
Anutu koro sangirino tunogeweya. 3 Sokomeko™
nuno nande yete, ko Anutu enerjombo yuqanani
rini nore quroko uni yuga nundo newonde piyimi
tero kondé inoyote. Ye date inotergo, mande
nyuko kina mandepe ma kini? 6 Quko Anutuko
samaka-samaka tuwo6f parami nore nunoyote.
Nunde nuroko sokomeko rjande yete,

“Anutuko uni eneno owi hokoyote nu yorini um-
buweya,
quko enenomboro ini umbuniqo, samaka-
samaka tuwoé inoweya.”

7 Nunde puroko ye yepyomboro ini umbuni
Anutu koro kusunoyomo yuri gembe. Ye Mon-
imbu pitoyikata yorotoro soreweya. 8 Ye wosoya
Anutuko uyari. Nunde ti ene nuya woso yeno
maheweya. Yeko quhuri uni, kandeyembo o
quhuri teyote nu se rotoyi. Yeko newonde irisa
uni, newondeyemo o piyimi nu se rotoyi. 9 Ye
newonde surumi tero tendo parami ti. Yomo ma
tewero, tendi. Ningu-nifgu ma tewero, newonde
surumi ti. 10 Ye Uni Pardmimboro tonimo
yenoomboro ini umbuniqota Uni Pardmimbo owéye
hokoweya.

11 Topo okite, mande piyimi epe ino-ino ma
tewero. Uni ka topémboro oteteyd genero ene
rondaneyotepe ma yesaranoyote nundo Anutu

% N
4:5: “sokome” nuko Anutu koro mande korete qu, asa Muri

Tero yate Malakai kini tete. T 4:6: “samaka-samaka tuws” nyuko
Anutu enenombo nore samaka yereyote. Kimoyd moré kini.

koro hutuno mande rini umbuyote. Ko uni
kato topé-topé ronda yereyote tiniqo, hutuno
mande nu rondaneyote. Nunde tero hutugo
mande nu rondaneyote tiniqgo, mande nu kama
howeyotengo. 12 Ronda-ronda uni horé kanata
nange yote. Ko hutuno mande ye-ye uni horé
kanata nange yote. Enenombo unipare ram-
baruru yereweyape ma yorini meté tewango.
Quko yeko owéye moré kini. Yendo topo-topoye
ronda yerewero mepémo Kini.

Yeno owéye ma hokowero
13 Ini, ye kumimbo yande yeyotengo, “Indika,
itakape ma kuyepope toynero yendé kembé kano

mone Kkho tewano. Ko kumima naru kanata
gunde rotoro mone parami rewano.” 14 Nunde

yeyotergo, quko ye date ifjoterjgo? Kuyepo do ka
tunogeweya? Yendo nu kama irnotergo. Dokoro
yoto-yotoye muko koporé nunde gembe. Itaka
yote, quko waka ta kini teweya. 15 Nandiro
nange yi gembe, “Anutuko nunde inoniqo, nore
gundiro tewato.” 16 Quko itaka yeno owéye
hokoro yenjombo do ka tewarngo nuro yeyoterngo.
Mande nuko piyimi horé. 17 Nunde nuroko uni
kato otete meté nyu inomukote, quko otete meté nu
kama howeyote tiniqo, enendo quhuri tete.

)

Ye onono unipare, ininiyaqe

1 Ye onono unipare, ini. Quhuri pardmi
yeno tunogeweya. Ye quhuri nuro inoya ten-
doya ki pardmi horé ti gqembe. 2 O puyge
situwiye piyo teweya, ko siwimbo tuwiye nu

nemukoweya. 3 Naru wena nuko tukuni tete.
Quko ye itaka mone parami kopoyi kina yoni
unipare kama samaka yereyuri pardgimbo mone
nu rini piyo tete. Uni soso paraqgi yu genero
muriyemboro inomukowango. Ko otete piyimi
nundo kewa gembe tero koweye rini gqaweya.
4 Ini. Kho uniyembo yeno kho qu tero khoye
roygaruwoyanguri. Quko yendo kho nuro ki-
moy6 kama yunagnguri. Otete piyimi yuro kho
uniyembo ki parami tigo, Anutu Wimbi Moré
gundo ki nu inaré. 5 Yendo noko nano yotoro
onoryo parami rero yerjombo nange yernjomboro
ningu-ningu teyotengo. Ye o qoyemboro parami
ni koweye po gqembe tinditete. Quko itaka narnge
po yurowero naruyo tunogete. 6 Yendo uni o
piyimi ka kama tanguri qu, unindo yeya saygiri
kama tanguri qu, nu yorero topé piyimi yunoro
yuri khumanguri.

Quhurt koroworo kisikasa mande ma tewero

7 Nunde nuroko, topo okite, ye newondeye
rukisoyoya quhuri soso korowoya Uni Parami
pitu ko maheweya nu sopoyi gembe. Qeni, kho
simburi muko kho meté engé tini yero sopoy-
ote. Newondi rukisoyoro sono korete qu, sono
wena qu umbuwero nuro soponi* mepémo tiniqo,
engeé siyoweya. 8 Ye nyuya newondeye rukisoyoya
kondé kanero quhuri soso korowoyi Uni Parami
pitu ko waka ta maheweya. 9 Topo okite, ye

* 5:7: Juda koro mirayemo yuno naru irisa quno narmnge sono
umbuyard. Naru korete quko Novemba koya Desemba; naru
wena quko Mas koya Epril. Asa naru irisa yuno sono parami
umbuniqo, kho nyuko engé parami teweya.

kisikasa mande ma yewero. Yate ronda-ronda
uni yuko topé piyimi topé te yunoweya Kkoro.
Qeni, ronda-ronda uni nyundo makono kaneyote.

10 Topo okite, ye-ye unindo Uni Pardmimboro
owimo yeyarngo yuro ini. O piyimi eneno tuno-
geyara, quko newondeye rukisoyoni quhuri nu
korowoyango. 11 Qeni. Nore nande yeyoteto,
“Uni kondé kanero quhuri korowoyotergo njuko
meté horé yowarngo.” Ye Jop koro sowo mandeyd
inoyotengo, ene kondé kaygero quhuri korowo-
yara. Ko imemorngoko Uni Pardmimbo o meté
te inard. Dokoro Uni Pardmimbo noreno hamo-
hamo surumi inoyote, ko suki-suki sikinani te
nunoyote.

12 Topo-topone, o pardmi horé ka ti gembe. O
parami njuko nandiro: ye mandeye ri kondérewero
quro o meyowo ka, asa sambope ma nokope ma

o meyowo ka ma nekowero.T Kini, ye “Iyo,” ye
inoroqo, “Iyo,” nu nange yi gembe. Ko, “Kini,” ye
inoroqo, “Kini,” nunange yi gembe. Anutuko tope
piyimi mu te yunoweya koro.

Anutu inondutuwoya hariri ti gembe

13 Ye keweroyemo kato quhuri korowoyote
tiniqo, asa ene meté Anutuwore hariri teweya.
Kako newondimo ningu-ningu tete tiniqo, ene
meté yambo yero Anutu owi hokoweya. 14 Ye
keweroyemo kato se khumo teroqo, ene meté

T 512 Nu naruko nuno uni kato enero mande kusiyard nu
kondérewero quro mande kanuya yaré. Mande kanuya nuko
eneno mandi wimbi inoni uni meyowo nande ye inowarngo, peka,
“Enendo mande hamo nange yete.”

huru-huru koro tapa uni nu neko yirini ma-
hewango.  Mahero Uni Paramimboro owimo
sono kiruwo se kowimo hausuworo, ko Anutu-
wore hariri tewango. 15 Ko uni kato Anutu
inondutuworo hariri tigo, Uni Pardmimbo se
khumo uni nu rini meté tewango. Ko uni nundo
quhuri ka tard tiniqo, Anutuko quhuri nu re
rotoweya. 16 Nunde nuroko ye enemo-enemo
yeno quhuriye epe mito-mito tero topo-topoye
samaka yerewero hariri tika Anutuko ye yorini
meté tewargo.

Uni ronenenowi kato hariri teyote nuko
haririyé wimbi moré. 17 Elaijal nuko uni noreno
kirarénani, ko enendo kondé hariri tini sono
kama umbuyoniyate kumima naru kapusa ko
kombo kande sayiyoro kanata nunde rotaro.
18 Tuku pitu ko hariri tini sambo kongo sono rini
umbuyoni o khono qu engé tard.

19 Topo-topone, ye keweroyemo kato Anutu
koro khe hamo nu rotoro tonini, ko topé kato
re rohorénote tiniqo, 20 nande inoyi gembe: asa
uni topo kato quhuri uni ka re rohorénoni kheyo
piyimi mu rotoweya, nundo quhuri uni nu ram-
baruru kongo reweya. Nunde tero quhuri pardami
wehenoweya.

¥ sa7 “Elaija” nuko komo suki Anutu koro ye-ye uni yora.

